
«Կենսաբանական բազմազանության մասին» կոնվենցիային կից «Գենետիկական պաշարների հասանելիության և դրանց օգտագործումից ստացվող օգուտների արդար ու հավասար հիմունքներով համօգտագործման մասին» Նագոյայի արձանագրության

	1. Արտաքին գործերի նախարարություն
	01.09.2025թ․

	«Կենսաբանական բազմազանության մասին կոնվենցիային կից Գենետիկական պաշարների հասանելիության և դրանց օգտագործումից ստացվող օգուտների արդար ու հավասար հիմունքներով համօգտագործման մասին» Նագոյայի արձանագրությանը Հայաստանի Հանրապետության միանալը կարևորվում է 2026թ․ Երևանում կայանալիք ՄԱԿ-ի Կենսաբանական բազմազանության մասին կոնվենցիայի կողմերի համաժողովի տասնյոթերորդ հանդիպման (COP17) հյուրընկալման և համաժողովի նախագահության ստանձման լույսի ներքո: Այն կհանդիսանա լրացուցիչ դրական ուղերձ միջազգային հանրությանը բնապահպանական խնդիրների հասցեագրման հարցում ՀՀ բարձր հանձնառության և համապատասխան քայլերի ձեռնարկման պատրաստակամության առնչությամբ։
Արձանագրությանը միանալը նաև հնարավորություն կտա Հայաստանին ապահովելու համաժողովի լիարժեք նախագահությունը, քանի որ Արձանագրությանը չմիանալու պարագայում վերջինիս կողմերի հանդիպման նախագահությունը անհրաժեշտ է լինելու փոխանցել արձանագրության կողմ հանդիսացող մեկ այլ երկրի ներկայացուցչի։
Միևնույն ժամանակ, գենետիկ ռեսուրսների հասանելիության և դրանցից ստացված օգուտների արդարացի բաշխման վերաբերյալ արձանագրության դրույթների կիրառումը հնարավորություն կտա Հայաստանին տվյալ ոլորտում համագործակցություն ծավալել տարբեր երկրների և դրանցում գործող գիտահետազոտական, դեղագործական և այլ կազմակերպությունների հետ՝ նպաստելով ոլորտի վերաբերյալ ՀՀ գիտելիքների, կարողությունների և դրանց կիրառմամբ գիտահետազոտական ներուժի զարգացմանը։
Արձանագրությունն ընդունվել է Կենսաբանական բազմազանության մասին կոնվենցիայի կողմերի համաժողովի կողմից 2010թ. հոկտեմբերի 29-ին Նագոյայում, ուժի մեջ է մտել 2014թ. հոկտեմբերի 12-ին: Ներկայումս այն վավերացրել է 142 պետություն, ստորագրել, սակայն դեռևս չեն վավերացրել 14 պետություն:
Արձանագրության 33-րդ հոդվածի համաձայն՝ այն ուժի մեջ է մտնում կոնվենցիայի Կողմ հանդիսացող պետությունների կամ տնտեսական ինտեգրման տարածաշրջանային կազմակերպությունների կողմից վավերացման, ընդունման, հաստատման կամ միանալու վերաբերյալ հիսուներորդ փաստաթուղթն ի պահ հանձնվելու օրվանից հետո իննսուներորդ օրը: Արձանագրությունն ուժի մեջ է մտնում այն պետության կամ տնտեսական ինտեգրման տարածաշրջանային կազմակերպության համար, որը վավերացնում, ընդունում, հաստատում է արձանագրությունը կամ միանում է դրան վերոնշյալ հիսուներորդ փաստաթուղթն ի պահ հանձնելուց հետո՝ այդ պետության կամ տնտեսական ինտեգրման տարածաշրջանային կազմակերպության կողմից վավերացման, ընդունման, հաստատման կամ միանալու վերաբերյալ փաստաթուղթն ի պահ հանձնելու օրվանից հետո իննսուներորդ օրը կամ այն օրը, երբ կոնվենցիան ուժի մեջ է մտնում այդ պետության կամ տնտեսական ինտեգրման տարածաշրջանային կազմակերպության համար՝ կախված նրանից, թե որն է ավելի ուշ։
Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 11-րդ հոդվածի դրույթներով՝ «Կենսաբանական բազմազանության մասին կոնվենցիային կից Գենետիկական պաշարների հասանելիության և դրանց օգտագործումից ստացվող օգուտների արդար ու հավասար հիմունքներով համօգտագործման մասին» Նագոյայի արձանագրության վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։
	Ընդունվել է ի գիտություն։ 


	2. Արդարադատության նախարարություն
	22.09.2025թ.

	
	№ /14.2/41414

	Արձանագրությունը, թեև չի պարունակում Հայաստանի Հանրապետության օրենսդրությանը հակասող դրույթներ, սակայն Արձանագրության շրջանակներում նախատեսվում է օրենքի փոփոխություն կամ նոր օրենքի ընդունում: 
Արձանագրությունը միտված է Կոնվենցիայի 1-ին հոդվածով սահմանված նպատակներից՝ գենետիկական պաշարների օգտագործումից ստացվող օգուտների արդար ու հավասար հիմունքներով համօգտագործմանը, այդ թվում՝ գենետիկական պաշարների պատշաճ հասանելիության իրագործմանը, որոնք դեռևս կարգավորված չեն ՀՀ օրենսդրությամբ: Նշվածը, մասնավորապես, վերաբերում է Արձանագրության 5-րդ հոդվածի 1-ին, 2-րդ, 3-րդ, 5-րդ մասերին, 6-րդ հոդվածի 3-րդ մասին, 12-րդ հոդվածին, 15-րդ հոդվածի 1-ին մասին, 16-րդ հոդվածի 1-ին և 2-րդ մասերին, 22-րդ հոդվածին:
Միաժամանակ Արձանագրության 17-րդ հոդվածի 4-րդ մասի «ե» կետը սահմանում է, որ միջազգայնորեն ճանաչված համապատասխանության հավաստագրում (այսուհետ նաև՝ հավաստագիր), ի թիվս այլնի, պետք է նշվի այն ֆիզիկական կամ իրավաբանական անձը, որին տրվել է նախնական հիմնավորված համաձայնությունը: Նշված դրույթից հետևում է, որ, եթե նախնական հիմնավորված համաձայնություն ստանալու համար դիմած անձը ֆիզիկական անձ է, ապա հավաստագիրը պարունակելու է անձնական տվյալներ՝ դիմած ֆիզիկական անձին նույնականացնող տվյալներ (օր՝ անուն, ազգանուն և այլն): 
Արձանագրության 17-րդ հոդվածի 1-ին մասի «ա» կետի «iii» ենթակետը սահմանում է, որ Կողմը միջազգայնորեն ճանաչված համապատասխանության հավաստագրերից ստացված տեղեկատվությունը փոխանցում է նախնական հիմնավորված համաձայնություն տրամադրող Կողմին, որից հետևում է, որ Արձանագրության կողմ հանդիսացող պետությունները, ի դեմս անցակետերի, իրավասու ազգային մարմինների, հավաստագրում ֆիզիկական անձի անձնական տվյալներ նշված լինելու դեպքում՝ միմյանց փոխանցելու են նաև անձնական տվյալներ:
Հաշվի առնելով վերոնշյալը՝ Արձանագրության շրջանականերում Կողմերի իրավասու պետական մարմինների միջև փոխանակվելու են անձնական տվյալներ:
Ելնելով վերոգրյալից՝ Արձանագրությունը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին, 5-րդ կետերով և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին, 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Արձանագրությունը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է ի գիտություն։

	3. Տարածքային կառավարման և ենթակառուցվածքների նախարարություն
	12.09.2025թ.

	
	№  ԴԽ//31536

	«Կենսաբանական բազմազանության մասին կոնվենցիային կից Գենետիկական պաշարների հասանելիության և դրանց օգտագործումից ստացվող օգուտների արդար ու հավասար հիմունքներով համօգտագործման մասին» Նագոյայի արձանագրությամբ «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։  
	Ընդունվել է ի գիտություն։

	4․ Ֆինանսների նախարարություն
	25.09.2025թ.

